
SACERDOT LI KIEN BXARA TAJBA

Fil-hajja, tikkonfermawli intom, hawn hafna ugigh, diga u qtigh il-qalb. L-esperjenza tal-
mewt, illi jekk ahna attenti, sikwit narawha wara biebna, fil-pjazza taghna, tghidilna x’inhu 1-
ugigh, id-diqa, il-qtigh il-qalb!

Imma ahna ghandna xorti kbira, ghaliex ghandna lil Kristu fostna, illi gie bi skop wiehed u
preciz: illi jxandar il-Bxara t-tajba. Zgur li 1-Vangelu gatt ma huwa kawza ta’ wgigh. Ghal
min jilgghu, il-Vangelu huwa ghajn ta’ ferh u jimliena bit-tama. Dan nghiduh ghall-
esperjenza tal-mewt; ghax kieku m’ghandniex fidi quddiem telfa tal-gheziez taghna, tal-hbieb
taghna, tal-benefatturi taghna, kieku x’nagbdu nghidu? Imma ahna ghandna 1-Vangelu li
jwasslilna veritajiet li gatt hadd ma sema’ bihom. Iwasslilna 1-Bxara t-tajba tal-hajja ta’
dejjem. Ghalhekk, ghalkemm quddiemna hawn il-fdalijiet ta’ wiehed mill-gheziez taghna,
ahna nafu li hawnhekk hawn biss fdalijiet, ghax Guzeppi mhux hawn imma dahal fl-eternita,
dahal ghand Alla.

Imma fil-hajja mhemmx biss l-esperjenza tal-mewt fizika, imma hemm esperjenzi ohra ta’
mwiet... Kull wiehed u wahda minna, jiena maghkom, nafu b’diversi rwejjah tal-mewt fil-
hajja taghna, illi jistghu jghakksuna bl-ugigh, jistghu jaqtghulna galbna u jtellfuna l-ferh. Fl-
esperjenza personali u individwali taghna, nistghu nkunu hajjin imma mejta. Fl-esperjenza
tal-familji taghna, ghandna familji li ghandhom id-daqga tal-mewt. Fl-esperjenza tal-
komunitajiet taghna hemm wegghat, hemm ugigh il-qalb u hemm min gata’ galbu minn hafna
affarijiet.

Quddiem din ir-realta, bhalma I-mewt fizika hi mdawla bil-Bxara t-tajba, f’isem Kristu,
quddiem dan is-sacerdot mejjet, halluni naghmlilkom sejha: Ifthu galbkom ghall-Vangelu! Fi
kliem iehor, nifthu qalbna ghal Gesu Kristu. Dan nghidu wkoll f’nofs il-knisja, ghax hemm
riskju li anki l-migemgha fil-knisja tkun sajma mill-Kelma, minn Gesi Kristu.

F’socjeta kollha diga u qalbha maqgtugha, ghandna bzonn bhal Kristu nxandru 1-Vangelu. U
tafu lil min? Mhux lill-pagani, mhux lill-Musulmani — dawk ukoll! — imma l-ewwel
m’ghandna nxandruh hu lil dawk li darba r¢ivewh imma llum insewh. Allura f’din il-
kategorija, ippermettuli, jiena nilmah parti mhux zghira mis-socjeta taghna.

Ma nitqarrqux! Ghax jekk ghandna l-wegghat, il-qtigh ta’ qalb, id-diqa, in-nuqqas ta’ ferh,
dan ifisser 1i ghadna ma ltqajniex ma’ Gesli Kristu, ghadna rridu niskopru l-qawwa tal-
Vangelu. Iz-Zmien huwa qasir. Facli li int u jien ninhakmu mit-tentazzjoni u nghidu: “Ghada
nara... Imbaghad naraw!”. Issa huwa z-zmien! Hu urgenti li ahna li qeghdin infittxu xi tip
ta’ risposta halli naqtghu d-dwejjaq taghna u nimtlew bil-ferh, insibu din ir-risposta fil-Mulej
Gesu, fil-Vangelu tieghu.

Min ha jxandrilna 1-Vangelu? Smajna dak il-passagg sabih tal-Vangelu tal-lum, fejn Kristu
jwassal il-Kelma f’zona pagana — il-Galilija —, f’zona ’l boghod mill-ambjent religjuz ta’
Gerusalemm, u dawn l-erbgha dixxipli jisimghu din il-kelma, u “minnufih” telqu kollox ghax
issahhru wara Gesl u 1-Vangelu. Dik l-esperjenza tal-bierah hija 1-proposta ghalik u ghalija,



illum li ahna hawn! Minnufih, wara li nkunu tassew iltqajna ma’ Gest, mal-Kelma tieghu,
bhal dawk l-erbat irgiel, insibu 1-forza biex inkunu xandara tal-Vangelu.

Nhar is-Sibt li ghadda, bhal-lum gimgha, kelli laggha ma’ huti s-sacerdoti — nghidulha 1-
laggha tal-bdil tal-awgurju tal-Ewwel tas-Sena, — fejn tkellimt maghhom dwar x’qed nahseb
jien ghall-Knisja taghna. Ghidtilhom li ahna ghandna bzonn Knisja missjunarja, jigifieri
Knisja li ma tehdiex titkellem dwar Gesu Kristu u 1-Vangelu tieghu. Dak li ged nghid lis-
sacerdoti, intennih lilkom ukoll, ghax ilkoll kemm ahna ghandna sejhat u missjoni.

[lum tlifna wiehed! U tlifna wiehed mill-ahjar taghna! Tlifna habbar tal-Vangelu. Dun
Guzepp, min jafu, jaf kemm kien dedikat biex fil-mohbi, b’mod l-iktar ordinarju, semplici,
ma jitlifx 1-okkazjoni u jkellemna dwar Gesl, u jwasslilna I-Vangelu. Jien qed nisma’ hafna
kemm kien jaghmel appostolat. U mhux f’din il-Bazilika biss, imma fil-periferiji, forsi zoni
li min suppost ha hsiebhom, ittraskurahom! Imma Dun Guzepp, minghajr ma kien ikun jaf
hadd, kien jaghmel dan ix-xoghol. Il-hegga missjunarja kemm-il darba mbuttatu biex
flimkien ma’ membri tal-Legjun ta’ Marija imur fuq Peregrinatio pro Christo f’pajjizi ohra.

Dun Guzepp mhux biss kien ixandar il-Kelma, imma nhossni komdu nghid li dan is-sacerdot
kien hu nnifsu Bxara tajba! Mhux biss kien ixandar il-Bxara t-tajba, imma kien hu stess
Bxara tajba ghalina. Dan jikkonfermawh dawk kollha li kellhom il-grazzja li jkunu jafuh
mill-qrib.

Dun Guzepp, li mhemmx ghalfejn nghid xejn dwar kemm il-hajja spiritwali kienet ghal
galbu, fehem ukoll li I-Vangelu huwa forza li tibdel is-soc¢jeta. Huwa kien wiehed minn tal-
ewwel f’din id-Djocesi li kien konvint mill-qawwa tal-Vangelu fid-dinja tal-lum. Huwa kien
jemmen li 1-Vangelu huwa bhal hmira li tista’ tibdel it-tessut socjali. Fil-fatt huwa kien
wiehed mill-ewlenin li xandar it-taghlim socjali tal-Knisja. Huwa ghalhekk li 1il Dun Guzepp
nassocc¢jawh ukoll mal-Moviment Azzjoni Socjali.

Jien nixtieq hafna li dan il-patrimonju li halla warajh huna Guzeppi ma jintilifx, imma
jkompli jispira u jgangal ohrajn — sacerdoti u laj¢i — biex, f’socjeta fejn xi kultant nahsbu li
ghandna hajja mimlija u mbaghad insibu li hi mimlija bid-duhhan jew bin-nuhhala, ikollna
persuni li jinnamraw qatigh minn Gesti Kristu u jxandrulna 1-Vangelu tal-ferh.



